
GOUVÈNÈ CUOMO AKÒDE PADON BAY SÈT ENDIVIDI K AP KONFWONTE 
DEPÒTASYON  

  
Pandan Prezidan Trump ak gouvènman federal la ap mennen lagè kon kominote 
imigran nou yo, Gouvènè Cuomo akòde padon bay endividi yo te kondame pou 

ofans minè kont depòtasyon  
  

Padon yo kontinye ansanm ak abitid Gouvènè a nan sa ki lye a defann Kominote 
Imigran sa enkli Premye Pwojè Nan Nasyon an Defans Libète pou ofri defans 
legal ak aksyon ekzekitif pou entèdi ajans eta a ak lapolis pou yo poze kesyon 

sou estati imigrasyon ak limite aksè ICE genyen nan batiman Eta yo 
  
  

Gouvènè Andrew M. Cuomo te delivre jodi a padon pou sèt endividi ki ap konfwonte 
menas depòtasyon ak lòt konsekans imigrasyon akoz ansyen kondanasyon kriminèl 
minè. Sa fè twazyèm fwa Gouvènè Cuomo te itilize otorite padon li pou pwoteje 
endividi ki ap konfwonte depòtasyon potansyèl, sa enkli pi resamman an desanm lè li 
te delivre padon bay 18 lòt endividi.  
  
“Nan moman pandan Prezidan Trump ak gouvènman federal la ap mennen yon gè 
kont kominote imigran nou yo, New York kanpe fèm nan kwayans nou: divèsite nou se 
pi gwo fòs nou”, Gouvènè Cuomo te deklare. “Pandan Prezidan Trump ap angaje 
nan politik k ap retire timoun nan bra manman yo epi eseye akselere depòtasyon moun 
New York pou avanse pwogram politik li ki baze sou layèn ak divizyon, nou pral 
pwoteje kominote imigran nou you. Ak Stati Lalibète nan pò nou an, New York pral 
toujou kanpe kont layèn ki ap soti anndan Washington epi olye de sa l ap sèvi kòm yon 
fanal espwa ak opòtinite pou tout moun.”  
  
Padon sa yo se aksyon ki pi resan Gouvènè Cuomo a pran pou sipòte kominote 
imigran an ak defann imigran kont atak federal yo. An 2011, li te siyen yon seri Dekrè 
Egzikitif agrand pòte pou asire aksè a lang atravè tout ajans eta yo, pou sispann 
patisipasyon Eta nan pwogram federal ki egzije fòs lapolis lokal yo pou yo ede idantifye 
moun yo ka depòte yo, siyen lejislasyon ki kenbe antite k ap eskwoke imigran yo 
responsab, epi etabli yon Biwo pou Nouvo Ameriken yo (Office for New Americans). Li 
te lanse “NaturalizeNY” (Natiralize New York) ki se tout premye patenarya piblik-prive 
pou ankouraje epi ede imigran ki kalifye nan Eta New York yo nan pwosesis pou yo vin 
sitwayen Ameriken. 
  

https://www.governor.ny.gov/news/governor-cuomo-grants-clemency-61-individuals


 

 

An 2017, Gouvènè Cuomo te lanse Pwojè Defans Libète a (Liberty Defense Project), ki 
se yon pwogram defans legal piblik-prive Eta a dirije pou asire tout imigran yo, 
kèlkeswa kondisyon yo, gen aksè a bon jan kalite konsiltasyon legal. An patenarya ak 
founisè sèvis legal san bi likratif ki ap mennen yo, pwojè a te elaji yon fason konsiderab 
disponibilite avoka imigrasyon yo atravè eta a. Bidjè Ane Fiskal 2019 lan gen ladan yon 
envestisman 10 milyon dola adisyonèl pou asire ke Pwojè Defans Libète a kontinye 
kenbe epi devlope rezo founisè sèvis legal yo ki ap bay sèvis ki enpòtan anpil sa yo an 
defans a kominote imigran nou yo.  
  
Mwa pase, Gouvènè Cuomo te anonse yon pwosè pou konteste politik separasyon 
fanmi fòse Administrasyon Trump lan nan fwontyè osid Etazini an. Pou pwoteje imigran 
kont taktik depòtasyon ki twò agresif ICE ap itilize depliz-an-pli, Gouvènè a pibliye 
òdonans ekzekitif ki entèdi arestasyon ICE nan etablisman eta a san manda, entèdi 
ajans eta a ak fonksyonè pou yo poze moun kesyon sou stati imigrasyon yo sofsi yon 
lwa mande sa oubyen si li nesesè pou detèmine kalifikasyon pou yon benefis oubyen 
sèvis oubyen revele enfòmasyon bay otorite imigrasyon federal nan objektif aplikasyon 
sivil.  
 
Gouvènè Cuomo jodi a te pibliye padon bay endividi sa yo pou rekonèt efò 
reyabilitasyon yo ak retire baryè dosye kriminèl yo reprezante kont stati imigrasyon yo. 
Kèk pami yo ap fè fas a depòtasyon, pandan ke lòt pami yo swete kapab patisipe nan 
kominote yo antan ke sitwayen yon peyi ke yo rele lakay yo. Nan chak ka, yon padon 
pral rann soulajman ki an rapò ak imigrasyon yo vin posib, si li pa otomatik. Chak 
benefisyè ap byen konpòte yo, te retounen vini ede kominote ak fanmi yo nan divès 
fason, epi yo te demontre yon peryòd konsiderab san komèt krim, an bon sitwayen.  
  
Tamar Samua, 35 lane, te kite Etazini pou li ale Jamayik pou fineray nan fanmi li, epi 
lè li retounen ICE te arete li akoz yon kondanasyon li te genyen sa fè 17 lane. Yo te 
lage li sou baz libète kondisyonèl imigrasyon an Fevriye 2018, epi l ap kontinye 
goumen kont depòtasyon li an. Depi kondanasyon li pou atak a ba nivo epi ti vòl, li te 
akeri yon GED, li fini yon pwogram fòmasyon asistan medikal, epi li travay nan swen 
sante adomisil ak nan biwo doktè. Li se yon manman selibatè ki gen twa timoun ki gen 
laj pou yo ale lekòl. Yo te otorize Samuda pou li travay kòm yon asistan nan lekòl piblik 
edikasyon espesyal nan Vil New York, men arestasyon imigrasyon te rann li pat ka fè 
sa. 
  
Carlos Suarez, 41 lane, soti nan Repibilik Dominikèn epi yo te di li pa kalifye pou 
natiralize pandan li ta pral patisipe nan seremoni prete sèman an Septanm 2017. Olye 
li vini yon sitwayen ameriken, yo te di li pou li tcheke ak ICE chak mwa, epi li toujou fè 
sa. Pandan nèf lane li pa patisipe nan krim depi yon kondanasyon an 2009 pou ti vòl 
epi li kenbe yon travay sanzarè nan domèn analiz komèsyal. 
  
Frank Barker, 43 lane, soti LaBabad epi li pa enplike nan krim pandan nèf lane. Yo te 
kondane li pou posesyon kriminèl yon pwopriyete yo te vòlè ak sibstans kontwole ak 
vòl idantite pandan yon peryòd a kou tèm aktivite kriminèl akoz pwoblèm depandans 
chimik. Li rete pwòp pandan uit lane epi li travay kòm kowòdonatè nan yon sant 
founisè lojman sipò pou VIH/SIDA nan Vil New York, yo sètifye li kòm yon konseye pou 
depandans sibstans epi li se yon aktivis kominote nan Bronx. Se li ki sipò finansye pou 
fanmi li an, sa enkli yon pitit fi li ki gen bezwen espesyal.  



 

 

  
Elpidio Rodriguez, 57 lane, soti nan Repiblik Dominikèn epi li pa komèt krim pandan 
19 lane. Li travay nan domèn menaj nan lopital nan Vil New York epi li sèvi kòm 
founisè swen ak sipò finansye pou paran li ki ti granmoun, madanm li, twa pitit ki majè 
ak de pitit-pitit. Yo te kondane li pou posesyon kriminèl yon sibstans kontwole epi 
kondwi yon veyikil pandan li te sou. 
  
Marino Soto, 43 ane, soti Kolombi epi li pa komèt krim pandan 12 ane. Li se 
pwopriyetè yon konpayi lojisyèl nan Connecticut epi li travay kòm volontè nan 
òganizasyon imanitè. Yo te kondane li pou posesyon kriminèl yon sibstans kontwole.  
  
Ludames De La Cruz, laj 53 lane, soti Repiblik Dominikèn, epi li pa komèt krim 
pandan 17 ane apre yo te kondane paske li t ap eseye vann yon sibstans kontwole. Li 
te travay kòm gadyen pakin ak nan sèvis manje jiskaske li te fè aksidan nan travay la 
an 2008 epi li te vini andikape. Yo te dyagnostike li tou ak PTSD akoz li te viktim plizyè 
vòl a men ame. Kounye a li ap goumen ak kansè epi si yo depòte li nan Repiblik 
Dominikèn li pap resevwa pyès sipò lòt bò a paske frè ak sè li yo, ak nyès ak neve li yo 
tout ap viv nan Vil New York, kote yo vizite epi ofri sipò pandan maladi li an.  
  
Jose Rafael Cruz, laj 53 lane, soti Repiblik Dominikèn, epi li pa komèt krim pandan 7 
ane apre kondanasyon li pou vant kriminèl yon sibstans kontwole. Li te anba 
detansyon nan men ICE pou de (2) zan e demi anvan yo te lage li an Oktòb 2017 ak 
libète sou kosyon. Cruz travay nan endistri sèvis manje epi li sipòte papa li ki malad 
ansanm ak pitit fi sè li ki mouri.  
  
Gouvènè Cuomo itilize pouvwa li pou li ofri padon pou rekonpanse reyabilitasyon, 
reyini fanmi, pwoteje kont depòtasyon ak ede moun New York vini konplètman manm 
pwodiktif nan sosyete nou an. Depi li monte sou pouvwa a, Gouvènè a te delivre 34 
padon, 12 komitasyon ak 140 padon jenn kondisyonèl.  
  
Moun ki enterese aplike pou klemans yo ta dwe vizite sitwèb klemans Gouvènè Cuomo 
an: www.ny.gov/clemency. Sitwèb la se yon resous santral pou moun k’ap chèche 
jwenn plis enfòmasyon konsènan klemans, kondisyon pou kalifikasyon, ak pwosesis 
aplikasyon an, ansanm ak fason pou soumèt dokiman aplikasyon yo yon fason 
elektwonik. Yo ankouraje manm fanmi ak zanmi moun k’ap pije santans prizon yo pou 
yo ale sou sit entènèt la epi aplike pou klemans nan non manm fanmi yo oswa zanmi 
yo an, oswa voye yon lèt sipò pou moun yo renmen yo ki te aplike pou tèt yo. 

